
Datum: 07.10.2015.
Broj: 06-01/482
Svim medijima – dostavlja se

Početni trening za izradu planova integriteta u Općini Centar Sarajevo
Planovi integriteta su antikorupcioni planovi koji će uticati na unapređenje transparentnosti i odgovornosti u radu lokalne samouprave, a na sutrašnjem početnom treningu biće prezentovani ciljevi projekta, ali i sam program treninga koji će voditi stručnjaci TI BiH.

Sarajevo, 7. oktobar 2015. – Sutra će u Općini Centar Sarajevo biti održan početni trening u okviru projekta Jačanje integriteta u lokalnim samoupravama koji za cilj ima kreiranje i usvajanje Plana integriteta u jedinicama lokalne samouprave. Općina Centar Sarajevo će ugostiti predstavnike četri opštine (Istočna Ilidža, Bratunac i Srebrenica) sa kojima će zajedno proći kroz edukacijski program koji je izradio Transparency International BiH (TI BiH). Ukupno 20 opština u BiH učestvuje u izradi planova integriteta. 
Planovi integriteta su antikorupcioni planovi koji će uticati na unapređenje transparentnosti i odgovornosti u radu lokalne samouprave, a na sutrašnjem početnom treningu biće prezentovani ciljevi projekta, ali i sam program treninga koji će voditi stručnjaci TI BiH. Učesnicima će se obratiti Lejla Ibranović, v.d. izvršnog direktora TI BiH, i Dževad Bećirević, načelnik Općine Centar Sarajevo. 
Projekat Jačanje integriteta u lokalnim samoupravama osnažiće rad lokalne samouprave, posebno u izazovima borbe protiv korupcije, a zajednički ga sprovode Transparency International BiH, Agencija za prevenciju korupcije i koordinaciju borbe protiv korupcije, Savez gradova i opština Republike Srpske i Savez gradova i općina Federacije BiH, uz finansijsku podršku Kraljevine Holandije. 
Prezentacija cijelog projekta i početni trening za izradu Planova integriteta za četri opštine započeće sutra, 8. oktobra 2015. godine, u prostorijama Općine Centar Sarajevo, a izjave za medije su predviđene u 10 časova. 

